Metamorfosis de unha casa Castrexa

POR
Xaquin Lorenzo Fernandez

Un dos problemas mais intresantes que nos apresenta a
cultura dos castros é o transito das casas circulares a rectan-
gulares,

A tendencia dos castrexos as costruciéns circulares tense
intentado espricar de moitos xeitos mais ou menos convincentes;
en realidade parez que se trata, en resume, de considerar estas
vivendas coma traduciéns en pedra das cabanas de madeira,
costruciéns ambas que coeisisten en moitos poboados castrexos,
como o demostra a eisistencia de fogares, sen mais restos de
edificacién, no meio das casas de pedra.

Mais non ¢ iste o probrema que eu matino analizar eiqui,
senon outro até certo punto desconcertante: tratase dos esqui-
nales das vivendas.

~Cando a casa rectangular comenza a se introducir nos castros,
en xeral en época tardia, os costrutores castrexos enfrentaronse
cun probrema: o feitio dos esquinales,

A técnica, aparentemente sinxela de resolvelo por meio dos
chamados egullas e tranqueiros era ifiorada polos canteiros das
citanias, que recurrian a sistemas mais ou menos inxeniosos pra
salvar esta dificultade,

De primeiras, limitaronse a faguer os edificios rectangulares,
mais coas esquinas arredondadas por dentro e por fora ou
somente por fora, eludindo esi o probrema, xa que iles cofiecian
ben a técnica das paredes curvas (Fig. 1, A-B). Tal é o caso
de algunas vivendas do castro de San Gibran das Las, entre
outros.

No castro de Armea e na vila romana de Abelenda das
Penas, os dous na provincia de Ourense, atopamos un intento
de esquina aparentemente perfecto, mais que falla no aspecto
técnico; tratase de dous muros que se artellan en angulo recto,

mais sen enlace antre si (Fig. 1, C). O sistema resulta falso,
xa que os esquinales non tefien consistecia por falla de algins
elementos que os xungan.

Non deixa de ser interesante unha solucién atopada por
min na vila romana de Abelenda das Penas: un prisma de base
coadrada forma a esquina e contra il entestan os muros laterales
en duas caras contiguas. No exemprar que puiden eisaminar, a
pedra do esquinal tifia 1,50 mts de outo (Fig. 1, D); ifioro como
serian as paredes mais arriba pois non atopei outros restos que
permitisen determifialo.

Un procedimento intermedio atdépase no Castromao, en que
duas paredes entestan sen enlace, mais algunhas pedras de forma
triangular cun lado curvo mantefien as formas arredondadas dos
esquinales (Fig. 1, E).

Esi,por istes sistemas, van as casas circulares pasando a
rectangulares deica chegar iste tipo a un compreto predomifio,
xa en pleno periodo de romanizacién,

Un exempro de iste transito a que me refiro apareceu no
Castromao, preto de Celanova, na provincia de QOurense, nas
derradeiras campafias das escavacions que eli estamos levando
a cabo o Direitor do Museu Arqueoldxico de Ourense, D. Xess
Ferro Couselo, e mais eu (Figs. 2 e 3).

No sector norte de iste castro foi posta ao descoberto unha
vivenda rectangular con vestibulo, tamén rectangular, de esqui-~
nas arredondadas polo esterior, anque a correspondente & vivenda
polo NE debia de estar feita por paredes que se axuntaban sen
enlace, tal como sinalamos na figura 1, C.

Agora ben; cando se afondaron as paredes de esta vivenda
apareceron por baixo de ela os cimentos de outra circular, sobor
da que se asentaba a rectangular, aproveitando algiins dos seus
elementos e tendo as duas a mesma disposicién de casa con
vestibulo (Fig. 1).

Duas particularidades son de notar na posta ao descoberto
de esta vivenda:

A primeira é que apareceu cuberta por unha grande canti-
dade de pedras que procedian, non de ela, senon de unha coa-
drada que habia a seu carén e na que se descobrira pouco denan-

tes unha «tessera hospitalis» do ano 132 p. C. A ruifia de esta
casa e da outra & pois, posterior ¢ citado ano.

A outra novedade consistiu en que ao chegar aos cimentos
da costrucién rectangular da casa que nos ocupa, apareceu unha
pequena vasixa de barro que contiia 64 moedas romanas de
prata e unha de ouro que corresponden ao periodo comprendido
antre o século1a. C, e o I p. C, Elo ven a nos confirmar a data-
cién amostrada pola «tessera» pudendo sinalar pra ruifia destas
construciéns os meiados do século 11 p. C.

‘Os restos atopados no edificio de gque tratamos e as inci-
dencias da escavacion, permitenncs refaguer a metamorfosis da
vivenda do seguinte xeito:

En data que ifioramos foi costruida unha vivenda circular
con vestibulo, tipo ben cofiecido na cultura castrexa e que abonda
no mesmo Castromao.

Algtn dia indetermifiado a casa circular foi sustituida por
unha rectangular, cecais polo mesmo propietario ou por outro,
anque parez ser que se debeu o troque a unha millora na situa-
cién econémica dos seus habitantes se xuzgamos polas moedas
que ali estaban soterradas, '

A nova casa figose aproveitando o mesmo solar e algiins
elementos da vella, asentando os muros rectos sobor dos circula-
res até onde foi posible; a ausencia de restos de tellas amostranos
que a casa estaba cuberta con palla ou colmo.

Seguramente foi entén tamén cando se endousou o camifio
fronteiro da casa, no que parez que se utilizaron algunhas pedras
que semellan proceder da casa circular anterior, antre elas unha
lousa partida que ten un lado curvo e um burato prao xiro do
eixe de unda porta, o que amostra tratarse de unha lumieira.

O vestibulo da nova vivenda ocupa o mesmo sitio que o ante-
rior, mais un sector do correspondente a esta quedou fora e foi
aproveitado pra escombreira, aparecendo nil unha grande canti-
dade de anacos de ceramica procedentes de vasixas de diversos
grandores e formas, Un caso semellante de aporveitamento de un
edificio anterior atopase tamén noutra casa do castro, anque
niste non sexa doado ollar craramente e trasformacién da vivenda.

Xa dixen que por riba de esta casa de que tratamos estaban
os materids procedentes da ruifia da edificacién coadrada na
que aparecera a «tesseray; é posible que fosen precisamente istes
-materids os que ocasioaron o derrumbamento da vivenda cuia
metamorfosis estamos a ollar. Logo, por calque razén, nin esta
casa nin a outra foron refeitas; somentes esi tefien razén de ser
os dous achadegos referidos, xa que en caso contrario houberan
sido retirados de eli ao seren deshabitados os edificios por habe-
rense ido caindo pouco a pouco, ou por seren abandonados polos
seus moradores por outra razén calquer.

Esta vivenda améstranos ben craramente como num intre
determifiado as casas de paredes curvas foron pasando a telas
rectas.

Cecais non sefia somentes a influencia de Roma, pois pode
ser que xa denantes da conquista os castrexos figueran casas
rectangulares, anque con esquinas curvas, pois o certo é que ifio~
raban a técnica do fetio dos esquinales,

Cando os romanos impofien a sua cultura, as casas rectan-
gulares vanse faguendo mais comiins e rematan por sobrepasar
as circulares pola sua abundancia, anque a sustitucién non se
figo nun soio intre, senon que a nova técnica foi daprendida
lentamente e non sen fracasos e vacilaciéns,

A casa do Castromao de que estamos a tratar preséntanos
unha sintesis de iste proceso e de ehi o intrés que coido que
apresenta prao estudo da cultura castrexa nunha das suas mais
apaixonantes manifestaciéns: a das vivendas e os seus pro-
bremas.

Intervencdo.

Prof. Santos Janior.

Felicita o conferente pelo grande interesse da sua comuni-
caclo, na qual se reflectem as suas apuradag qualidades de obser-~
vacdo e o cuidado com que realizou a escavagBo.

